
Тлумачальная запіска
Краязнаўства, якое займаецца вывучэннем гістарычнай спадчыны, а таксама геаграфіі і прыроды пэўнай тэрыторыі – горада, населенага пункта переважна мясцовымі жыхарамі, – істотная ўмова поўнакроўнага развіцця народа, нацыянальнай культуры, духоўнай паўнацэннасці чалавека. Асабліва вялікая яго роля ў выхаванні падрастаючага пакалення – фарміраванні патрыятызму, адданасці Бацькаўшчыне, любові да той зямлі, дзе нарадзіўся. Краязнаўства можа дапамагчы ў выбары прафесіі, паўплываць на развіцце духоўных і маральных арыенціраў.
Краязнаўства – навуковая дысцыпліна, якая займаецца вывучэннем як асобных вёсак, гарадоў, так і значна большых тэрыторый – раёнаў альбо абласцей. Яно патрабуе разгляду той ці іншай мясцовасці з пункту гледжання гісторыі, культуры, этнаграфіі, геалогіі, геаграфічнага становішча, багацця  флоры і фауны, кліматычных умоў, экалогіі і інш. Такая шматграннасць патрабуе вывучэння нумізматыкі, геральдыкі, сфрагістыкі, радаводаў. Праз вывучэнне роднага краю да вучняў павінна прыйсці пачуццё гонару і любові да сваёй Радзімы – Беларусі. 
Мэта праграмы: пашырэнне ведаў навучэнцаў пра родны край, вызначэнне яго самабытнасці і адметнасці, выхаванне ў моладзі гонару і павагі да гістарычнай спадчыны, усведамленне значнасці яе для нацыянальнай культуры, фарміраванне грамадскай і патрыятычнай свядомасці як вызначальнай якасці асобы.
Задачы: абуджэнне цікавасці да гісторыі, прыроды, культуры роднага краю, пашырэнне ведаў аб краі, набыццё навыкаў работы з краянаўчай літаратурай, умення апрацоўваць краязнаўчы матэрыял.
Тэрміны атрымання дадатковай адукацыі
Праграма аб’яднання разлічана на навучэнцаў ад 13 да 17 гадоў. Яна дапаўняе веды па гісторыі, геаграфіі, сусветнай і айчыннай культуры, літаратуры.

Курс адукацыі – 1 год, заняткі праводзяцца 3 раза ў тыдзень працягласцю па 2 гадзіны. Усе тэмы маюць практычную накіраванасць, толькі невялікая частка праводзіцца ў выглядзе лекцый. 
Праграмма аб’яднання разлічана на адзін год. Колькасць гадзін – 216 (пры паглыбленным вывучэнні – 324), колькасць навучэнцаў – ад 12 да 15 чалавек.

Форма арганізацыі вучэбнага працэса – практычныя і тэарэтычныя заняткі (работа ў групах, індывідуальная, парная).
Рэсурснае забеспячэнне: кадравае – выкладчык з вышэйшай адукацыяй; матэрыяльна-тэхнічнае – кабінет, мультымедыйная ўстаноўка (камп’ютар і праектар), літаратура.
Вучэбна-тэматычны план (216 гадзін)
	№

п/п
	Тэма
	Колькасць гадзін

	
	
	Усяго гадзін
	У тым ліку

	
	
	
	Тэарэтычныя
	Практычныя

	1.
	Уводзіны
	2
	2
	-

	2.
	Турысцка-краязнаўчыя магчымасці краю
	3
	1
	2

	3.
	Экалогія
	7
	2
	5

	4.
	Краязнаўства Беларусі
	15
	5
	10

	5.
	Комплекснае вывучэнне краю
	15
	5
	10

	6.
	Археалогія Беларусі
	10
	2
	8

	7.
	Помнікі гісторыі і культуры роднага краю
	25
	6
	19

	8.
	Вывучэнне мясцін, звязаных з жыццём і творчасцю дзеячаў мастацтва і культуры Беларусі
	30
	5
	25

	9.
	Ваенная гісторыя Беларусі
	25
	5
	20

	10.
	Матэрыяльная культура Беларусі
	12
	2
	10

	11.
	Гісторыя канфесій на Беларусі
	10
	4
	6

	12.
	Арганізацыя і правядзенне паходаў, экскурсій і экспедыцый
	12
	4
	8

	13.
	Запісы гісторыка-краязнаўчых назіранняў
	16
	4
	12

	14.
	Школьныя музеі
	20
	4
	12


	15.
	Удзел у рэспубліканскай акцыі навучэнскай моладзі ”Жыву ў Беларусі і тым ганаруся“
	14
	4
	10

	
	
	216
	55
	161


Вучэбна-тэматычны план (324 гадзіны)
	№

п/п
	Тэма
	Колькасць гадзін

	
	
	Усяго гадзін
	У тым ліку

	
	
	
	Тэарэтычныя
	Практычныя

	1.
	Уводзіны
	2
	2
	-

	2.
	Турысцка-краязнаўчыя магчымасці краю
	32
	16
	16

	3.
	Экалогія
	20
	8
	12

	4.
	Краязнаўства Беларусі
	32
	20
	12

	5.
	Комплекснае вывучэнне краю
	34
	22
	12

	6.
	Археалогія Беларусі
	16
	8
	8

	7.
	Помнікі гісторыі і культуры роднага краю
	32
	14
	18

	8.
	Вывучэнне мясцін, звязаных з жыццём і творчасцю дзеячаў мастацтва і культуры Беларусі
	36
	16
	20

	9.
	Ваенная гісторыя Беларусі
	30
	10
	20

	10.
	Матэрыяльная культура Беларусі
	18
	8
	10

	11.
	Гісторыя канфесій на Беларусі
	10
	4
	6

	12.
	Арганізацыя і правядзенне паходаў, экскурсій і экспедыцый
	12
	4
	8

	13.
	Запісы гісторыка-краязнаўчых назіранняў
	16
	4
	12

	14.
	Школьныя музеі
	20
	4
	16

	15.
	Удзел у рэспубліканскай акцыі навучэнскай моладзі ”Жыву ў Беларусі і тым ганаруся“
	14
	4
	10

	
	
	324
	144
	176


Змест праграмы
1. Уводзіны. Мэты, задачы і змест работы краязнаўча-турысцкага гуртка. Асаблівасці работы гісторыкаў-краязнаўцаў. Арганізацыя заняткаў. Значэнне работы.

2. Турысцка-краязнаўчыя магчымасці роднага краю. Фізіка-геаграфічная і эканамічная характарыстыка краю. Геаграфічнае становішча, рэльеф, клімат, раслінны і жывёльны свет, гідраграфічная сетка, карысныя выкапні і іх значэнне (мясцовае, дзяржаўнае, сусветнае), развіццё прамысловасці, сельскай гаспадаркі, транспартнай сеткі. Помнікі гісторыі і культуры мясцовага і дзяржаўнага значэння, старажытныя цэнтры культуры (Полацк, Навагрудак, Мінск, Нясвіж, Слуцк, Тураў і г.д.). Экскурсійныя аб’екты: гістарычныя, архітэктурныя і іншыя памятныя мясціны, музеі, прамысловыя і сельскагаспадарчыя прадпраемствы. Навуковая, мастацкая літаратура аб родным краі, архіўныя дадзеныя, даведнікі.

Практычныя заняткі. Наведванне знакамітых мясцін роднага краю і Беларусі, музеяў, архіваў, прамысловых і сельскагаспадарчых прадпрыемстваў. Пашпартызацыя помнікаў археалогіі, гісторыі, этнаграфіі, іх фотафіксацыя.
3. Экалогія. Законы аб ахове прыроды. Сусветная ўзаемасувязь экалагічнага становішча асобных рэгіёнаў і іх значэнне. Прапаганда аховы прыроды. Экалагічны стан на Беларусі. Прычыны і наступствы Чарнобыльскай катастрофы. Як правільна павоздіць сябе на небяспечнай у экалагічным плане тэрыторыі.

Практычныя заняткі. Выкананне конкурсных заданняў рэспубліканскай акцыі”Жыву ў Беларусі і тым ганаруся“ па вывучэнні і ахове прыроды. 
4. Краязнаўства Беларусі (гісторыя развіцця, сучаснае становішча). Краязнаўства як навука. Аб’екты вывучэння. Формы арганізацыі краязнаўства (дзяржаўнае, школьнае, грамадскае). Школьнае краязнаўства і яго раздзелы: праграмнае і пазапраграмнае. Краязнаўства і турызм, экскурсіі, экспедыцыі. Фонды і экспазіцыя музея (школьнага, дзяржаўнага, грамадскага), архівы, навуковыя бібліятэкі, запісы апытанняў старажылаў, знакамітых людзей – крыніцы вывучэння роднага краю. Знаёмства з вядомымі мясцовымі краязнаўцамі. Грамадска-карысны характар краязнаўства і яго выкарыстанне на ўроках. Узнікненне краязнаўства на Беларусі.

Вывучэнне жыцця і навуковай спадчыны Ф.Е. Нарбута, братоў Е.П. і К.П. Тышкевічаў, А.К. Кіркова, Ю. Лукашэвіча, І. Крашэўскага, У. Сыракомлі, А.Ф. Рыпінскага, Я. Баршчэўскага, Д.І. Даўгла, А.С. Дымбавецкага, В.Б. Антановіча, М.В. Доўнар-Запольскага, Я.Ф. Карскага, Н.Я. Нікіфароўскага, К.В. Харламповіча, А.Н. Харузіна, П.В. Шэша, А.П. Сапунова, Е.Р. Раманава, І.А. Сербава, А. Смоліча.

Краязнаўчы рух пасля кастрычніцкага перавароту 1917 года ў Петраградзе, на ўсходзе Беларусі і ў Заходняй Беларусі. Дзеячы беларускага краязнаўства пач. ХХ ст. Дзейнасць Беларускага краязнаўчага таварыства.

Практычныя заняткі. Знаёмства з краязнаўчымі аб’ектамі, іх фотафіксацыя, апісанне, пашпартызацыя. Падрыхтоўка рэфератаў пра жыццё і дзенасць заснавальнікаў беларускага краязнаўства. Наведванне архіваў, навуковых бібліятэк, музеяў. Падрыхтоўка дапаможнікаў для кабінетаў гісторыі і матэрыялаў для школьнага музея.

5. Комплекснае вывучэнне краю. Тэрыторыя і межы роднага краю. Паняцці ”родны край“, ”Бацькаўшчына“, ”Айчына“, ”Радзіма“, ”этнапсіхалогія“, ”нацыя“, ”народ“, ”народнасць“, ”канфесія“, ”менталітэт“, ”талерантнасць“, ”дзяржава“, ”урад“, ”парламент“, ”дэмакратыя“, ”таталітарызм“ і т.п. Рэльеф, гідраграфія, карысныя выкапні роднага краю, яго гаспадарка. Першыя насельнікі роднага краю, знакамітыя землякі. Паходжанне назваў населеных пунктаў, вуліц, тапаніміка роднага краю.

Практычныя заняткі. Экскурсіі і паходы па родным краі, збор прадметаў для музея. Сустрэчы з вядомымі людзьмі. Складанне геаграфічнай карты, карты карысных выкапняў, карты кліматычных умоў, тапанімічнай карты, краязнаўчай карты. Складанне даведніка для паходаў, экскурсій, экспедыцыі па маршрутах роднага краю.
6. Археалогія роднага краю. Археалогія як навука аб старажытнейшай гісторыі краю. Архелагічныя аб’екты, іх вывучэнне і ахова. Выяўленне археалагічных помнікаў, правілы і парадак работы археолагаў. Выкарыстанне дадзеных археалогіі на уроках. Прадстаўнікі беларускай школы археалогіі. Узнікненне беларускіх гарадоў у свеце археалогіі.

Практычныя заняткі. Удзел у археалагічных раскопках. Падрыхтоўка схемы раскопак, апісанне, замалёўка і фотафіксацыя, захаванне, апрацоўка знойдзеных прадметаў.

7. Помнікі гісторыі і культуры роднага краю. Помнікі гісторыі і культуры, іх значэнне: навуковае, гістарычнае і мастацкае. Помнікі гісторыі і культуры роднага краю. Законы Рэспублікі Беларусь аб ахове гістарычнай і культурнай спадчыны. Помнікі гісторыі і культуры як сродак выхавання. Вывучанне архітэктурных ансамбляў, асобых збудаванняў, вывучэнне асноўных архітэктурных тыпаў Беларусі, іх адрозненне ад польскіх і расійскіх. Упрыгожванне збудаванняў. Сімволіка. Народнае дойлідства – аснова архітэктуры. Жыллё і гаспадарчыя пабудовы. Творчасць народа. Гісторыя архітэктуры ў мясцовай традыцыі. Архітэктура нашых дзён. Архітэктура як адлюстраванне светапогляду беларусаў. Культавыя пабудовы і іх адрозненні (каталіцкія, уніяцкія, праваслаўныя, мусульманскія, іўдзейскія і інш.). 
Практычныя заняткі. Напісанне рэфератаў па архітэктурных стылях Беларусі, культавай архітэктуры, народнай архітэктуры.

8. Вывучэнне мясцін, звязаных з жыццём і творчасцю дзеячоў мастацтва і культуры Беларусі. Знаёмства з тэорыяй ”залатога веку беларускай нацыі“ М.В. Доўнар-Запольскага. Беларусы – адзіны з найстаражытнейшых народаў Еўропы. Прычыны драматычных падзей XVI ст. для беларускай нацыі паміж Расіяй і Польшчай. Тры падзелы Польшчы і захоп Беларусі Расійскай Імперыяй. Уклад выхадцаў з Беларусі ў сусветную культуру: Францішак Скарына, Еўфрасіння Полацкая, Кірыла Тураўскі, Сімеон Полацкі, А. Міцкевіч, Я. Дамброўскі, М. Агінскі і іншыя.

Вільня – паўночная сталіца Беларусі, цэнтр адраджэння. Дзеячы беларускага адраджэння К. Каліноўскі, браты А. і І. Луцкевічы, В. Ластоўскі, Б. Тарашкевіч, Я. Лесік, А. Пашкевіч (Цётка), Я. Купала, У.М. Ігнатоўскі, А. Гарун і інш. Этнічная тэрыторыя Беларусі. Беларуская дыяспара. Утварэнне Беларускай Народнай Рэспублікі. Ваяводствы БНР, першы Урад. Адраджэнскія працэсы канца ХХ ст.

Практычныя заняткі. Наведванне мясцін, звязаных з жыццём дзеячоў беларускага адраджэння. Напісанне рэфератаў па пытаннях адраджэння, афармленне альбомаў, выстаў, прысвечаных беларускаму адраджэнню.

9. Ваенная гісторыя Беларусі. Патрыятычная работа. Полацкае княства – першае дзяржаўнае ўтварэнне на землях Беларусі. Войны Усяслава Полацкага. Рыштунак і зброя ваяроў Полацкага княства. Арганізацыя войска. Вялікае княства Літоўскае – беларуская дзяржава, адна з магутнейшых у сярэднявеччы. Грунвальдская бітва 1410 г. Войны з Маскоўскім княствам. Бітва 1514 г. пад Оршай. Беларускія ваенныя дзеячы, палкаводцы. Спроба стварэння войска БНР. Слуцкі збройны чын (паўстанне) 1921 г. Беларусы ў іншых арміях свету. Сучаснае становішча беларускага войска.

Беларусь у двух сусветных войнах (1914 – 1918, 1939 – 1945).

Практычныя заняткі. Напісанне рэфератаў па пытаннях ваеннай гісторыі Беларусі. Дапамога ветэранам, усім пажылым людзям. Складанне хранаграфічнай табліцы ваенных падзей на тэрыторыі Беларусі.
10. Матэрыяльная культура Беларусі. Народныя промыслы і рамёствы. Сродкі транспарту. Гаспадарка беларусаў. Народны каляндар – адлюстраванне гаспадарчага ладу беларусаў. Народная творчасць, фальклор, народныя гульні. Звычаі і абрады. Асноўныя рысы характару беларусаў і ўмовы іх утварэння. Этнапедагогіка.

Практычныя заняткі. Складанне пашпартоў на помнікі народнай архітэктуры. Складанне апытальнікаў па рамёствах беларусаў, фальклору, звычаях і абрадах. Запісы назіранняў. Складанне картатэкі народных майстроў роднага краю. Падрыхтоўка этнаграфічнай экспедыцыі.

11. Гісторыя канфесій на Беларусі. Дахрысціянскія вераванні беларусаў. Прыняцце хрысціянства. Адбітак паганства ў хрысціянстве. Царкоўная унія 1596 г. Рэфармацыя на Беларусі. Іншыя канфесіі на Беларусі: мусульманства, іудаізм. Беларуская аўтакефальная праваслаўная царква. Беларуская царква за мяжой. Праблема каталікоў беларусаў і праваслаўных. Роля рэлігіі ў грамадскім і духоўным жыцці нацыі. Канфесійны склад насельніцтва роднага краю.

Практычныя заняткі. Напісанне рэфератаў, дакладаў пра гісторыю рэлігіі на Беларусі. Наведванне культавых пабудоў, знаёмства з рэлігійнымі абрадамі.

12. Арганізацыя і правядзенне паходаў, экскурсій, экспедыцый. Турысцкі рыштунак, асновы тапаграфіі і арыентавання, гігіена турыста, першая дапамога ў паходзе. Нарматыўныя дакументы аб правядзенні паходу, экскурсіі, экспедыцыі. Знаёмства з турысцкім рыштункам: компасам, палаткай, карабінамі, абвязкамі і г.д. Умоўныя знакі турысцкіх і спартыўных карт. Арыентаванне на мясцовасці і пры дапамозе компаса па карце. Азімут. Гігіена турыста. Самакантроль і віды першай дапамогі ў паходзе. Вывучэнне раёна паходу, экскурсіі, экспедыцыі. Распрацоўка маршрута, схема маршрута, графік руху. Размеркаванне абавязкаў у групе.

13. Запісы гісторыка-краязнаўчых назіранняў. Вядзенне дзённіка. Неабходнасць фіксацыі назіранняў. Дакладнасць і гістарычная праўдзівасць запісаў. Правілы фіксавання гістарычных падзей. Работа ў фондах музеяў, архіваў, бібліятэк. Атрыманне копій з дакументаў. Захоўванне дакументаў, карыстанне імі. Правіла складання пашпартоў на гістарычныя помнікі, складанне апытальнікаў. Правільная апрацоўка музейных прадметаў. Складанне картатэк.

Практычныя заняткі. Правесці запісы ўспамінаў, скласці пашпарт гістарычнага аб’екта. Праца ў фондах музея. Наведванне краязнаўчых аб’ектаў.
14. Школьныя музеі. Палажэнне аб музеі навучальнай установы. Паняцці: ”экспазіцыя музея“, ”асноўныя і дапаможныя фонды“, ”Сапраўдныя матэрыялы і муляжы“, ”копіі“. Дакументацыя музея. Тэматыка экспазіцыі, класіфікацыя музеяў. Складанне анатацый да прадметаў, іх улік, нагляд, умовы захоўвання. Пашпарт экспаната. Экскурсія. Методыка правядзення заняткаў у музеі, экскурсіі. Віды выстаў. Выбар тэмы і адбор экспанатаў на выставу. Размяшчэнне і захоўванне прадметаў на выствае.

Практычныя заняткі. Складанне тэматыка-экспазіцыйнага плана музея. Правядзенне экскурсій. Падрыхтоўка экскурсаводаў.

15. Удзел у рэспубліканскай акцыі навучэнскай моладзі Жыву ў ”Беларусі і тым ганаруся “. Выбар мэты, вызначэнне задачы, маршруту экспедыцыі. Размеркаванне абавязкаў. Падрыхтоўка да экспедыцыі. Падвядзенне вынікаў.

Каштарыс паходу, экскурсіі, экспедыцыі. Асабісты і групавы рыштунак, харчаванне. Укладка заплечніка. Афармленне дакументаў  на маршруце. Расклад дня. Арганізацыя бівака. Перамяшчэнне па дарогах з інтэнсіўным аўтамабільным і іншым рухам. Віды паходаў – пешы, водны, веласіпедны. Распальванне вогнішча, прыгатаванне ежы. Сушка адзення і абутку. Спосабы пераадолення перашкод. Бяспека руху. Накладванне павязак, штучнае дыханне. Транспарціроўка пацярпеўшага. Склад медаптэчкі, падрыхтоўка санітараў і іх абавязкі.

Практычныя заняткі. Заняткі з выкарыстаннем компаса, карты, турысцкага рыштунку. Вызначэнне мэты, схемы, каштарыса паходу. Выраб неабходнага рыштунку. Правядзенне паходаў, экскурсій, экспедыцый.
Формы і метады рэалізацыі праграмы

У працэсе рэалізацыі праграмы выкарыстоўваюцца наступныя метады і формы навучання: расказ, гутарка, тлумачэнне, ілюстрацыя, практычная работа. 

З мэтай фарміравання ў навучэнцаў асабістых якасцей выкарыстоўваюцца такія метады выхавання, як паэтапнае фарміраванне ведаў, уменняў і навыкаў, параўнання, нагляднасці, кантроля і інш.

Формамі арганізацыі выхаваўчага працэсу ў аб’яднанні з’яўляюцца экскурсіі, гутаркі, выставы, віктарыны, конкурсы, святы, гульні, сустрэчы з вядомымі людзьмі.

Спосабы арганізацыі педагагічнага ўзаемадзеяння: арганізацыя творчых спраў, стварэнне ўмоў для развіцця пазнавальных інтарэсаў, пашырэнне кругагляду навучэнцаў, удзел у грамадскай палезнай дзейнасці.

Дыягносціка асобы навучэнцаў праводзіцца праз гутаркі з бацькамі, настаўнікамі, навучэнцамі шляхам тэсціравання.
Формы падвядзення вынікаў
Відамі і формамі кантроля засваення ведаў з’яўляюцца: бягучы, тэматычны, выніковы кантроль, назіранне, гутарка, аналіз вынікаў дзейнасці навучэнцаў, самааналіз.

Выніковыя заняткі ў канцы вучэбнага года праходзяць у форме абароны краязнаўчых праектаў.
Чаканыя вынікі
Да канца вучэбнага года навучэнцы павінны ведаць:

· асноўныя краязнаўчыя звесткі аб родным краі ( гісторыю, геаграфію, культуру);

· турысцка-краязнаўчыя магчымасці краю;

· гісторыка-культурную спадчыну Беларусі.

Умець:

· карыстацца картамі, атласамі, літаратурай;

· праводзіць пошук і збор неабходных крыніц па вывучаемых тэмах;

· весці запісы гісторыка-краязнаўчых назіранняў;

· праводзіць даследчую работу.

